
謝追贈母表

作者：韓翃　唐

本作品收錄於《全唐文/卷0444》

臣某言：伏奉詔書，追贈臣亡母李氏楚國太夫人者。承命祗感，哀榮罔極。臣霜中謝。

臣年甫強仕，禍積靡恃，痛吹棘之莫喻，瞻風樹以永懷。雖忝分茅之榮，實由斷纖之訓。

動興怵惕，感戴劬勞。豈謂陛下推恩成仁，廣孝致理，寵延隴隧秩開國封。使微臣沒地

有辭，終天無恨，既申欲報之誌，更切匪躬之誡，餘生萬死，豈答元造？無任受恩屏營

哀感之至！

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

